
Un volume das caracteristicas do presente, formado pola compilacion
de artigos publicados en orixe durante un longo segmento de tem-
po, ofrece mediante a propia escolma efectuada unha aproximacion
bastante precisa das lifias de forza coas que o autor identifica a sua
proposta e trata de dotala dunha certa entidade organica. O que se
puido ler nos catorce capitulos previos, agrupados en catro sectores
de libre fluencia, alicérzase nas duas ideas chave que converxen no
titulo do libro.

En primeiro lugar, a atencion aos procesos constitutivos da his-
toriografia literaria galega e & sta accidentada institucionalizacion.
En segundo termo, o designio de favorecer o debate sobre outras
formas de pensar a historia da literatura, que no caso galego mostra
un excesivo grao de acomodacion 4 tradiciéon herdada nos planos
heuristico-metodoloxico e pragmatico-funcional. E, como consecuen-
cia, tamén un evidente grao de homoxeneidade. Este condicionante,
prexudicial para o esclarecemento dos itinerarios histéricos da li-
teratura, éo tamén para entender con sentido critico o conxunto de
relaciéns que se producen arredor da actividade literaria, da ‘vida
literaria’, ou ‘do literario’ se quere expresarse de forma concisa. En
definitiva, dese agregado de interdependencias e nexos que confi-
gura, en torno ao feito literario, un espazo entrecruzado por planos
como o social, o cultural, o simbdlico, o patrimonial, o institucional,
0 econdmico e o ideoléxico.

Non hai razén para pensar que o debate sobre outras formas de
pensar a historia da literatura deba ficar reducido a un espazo de
potencialidades. Ese ‘pensar’ pode asociarse realmente a un ‘facer’,
pois sempre é preciso adecuar a producion historiografica ao que a

actualidade, cada momento histdrico, continta a reclamar sen pausa.
A recepcion de obras desa natureza muda entre outras razons por-
que os suxeitos que as len e utilizan estan sometidos, eles propios,
a procesos e narrativas de ruptura con profundo calado histdrico.
Por conseguinte, non so6 se esta a falar da persistencia de modelos
historiograficos que con toda probabilidade cumpriron o seu ciclo
de rendemento académico e social. Modelos que, sen moita sensatez,
son forzados a seguir en primeira lifia como ilusoriamente insubs-
tituibeis ou insuperabeis; ou, en todo caso, como faros capacitados
para iluminaren traxectos en direccion a novas propostas que non
dan chegado. Falase tamén de que esa clase de historia literaria
xa non se recibe, nin se le, consulta ou estuda, como puido facerse
noutra altura histérica.

Tréatase de ter claro que o presente é sempre o auténtico promo-
tor e o destinatario principal de toda iniciativa historiografica e,
en definitiva, da historia. E, cabo disto, que o presente ¢ ben mais
complexo que o pasado que nos sexa posibel documentar, representar
ou describir nun texto historiografico. Esa complexidade do presente,
a conciencia e a experiencia dela mesma, habilita outra comprension
non sé do que o pasado ‘foi’ senén moi en particular do que o pasado
‘¢’ para nos, en que modo persiste e segue a afectarnos, como se lec-
toras e lectores estivermos -de feito, estamos- no seu radio de accion.

Por outra parte, facer historia literaria é algo diferente a amorear
erudicion e datos que completen determinadas lagoas no xa sabido,
no xa contado. Nada disto carece de relevancia e sentido, mais a
actualidade require outra determinacion, certa coraxe heuristica
mesmo. En tempos recentes, esta comparece as veces na observa-
cién analitica dos datos acumulados pola tradicion historiogréfica,
a través do contraste cunha serie de estudos de caso considerados
representativos para a proxeccion de fundamentos innovadores, de
indole epistemoloxica, tedrica ou metodoléxica, habilitando asi unha
resposta critica a aquela tradicion. Unha resposta que en ocasions for-
mula refutacions parciais e outras veces incluso emendas & totalidade.

Esta clase de procedementos, dos que so en certa medida parti-
ciparia o libro que se esta a ler, pode alcanzar transcendencia, non
s6 propedéutica, para os procesos constitutivos polos que aqui nos
interesamos. Mais de seu, sendo de extraordinaria relevancia e opor-
tunidade, eses procedementos non materializan ainda unha historia
literaria alternativa, semella claro. Amosan so6 por onde se poderia ir.

Sen abandonar o cerne do argumentado, debe considerarse a vez
que a propia concepcion da literatura como feito social e como ma-
nifestacion cultural mudou extraordinariamente desde a conxuntura
en que se publicaron as primeiras aproximaciéons a unha historia
da literatura galega, contra 1885 se se fai abstraccion de achegas
anteriores moi restrinxidas en contidos e alcance. Ou mesmo desde
a aparicion da mais influente de todas elas, a publicada por Ricardo

Biblioteca di Rassegna iberistica 23 | 336
Procesos da historiografia literaria galega, 335-344



Casas
Coda

Carvalho Calero en 1963, en plena ditadura franquista, que, como ten
anotado Xoan Gonzélez-Millan (2003a, 160), foi tamén unha ‘ditadura
historiografica’.

O caso é que a literatura non é unha entidade fixada e parali-
zada no tempo, non é unha nocién invaridbel. Todo o contrario: a
literatura é unha nocién histérica que mudou e segue a mudar e a
adaptar o seu significado nos discursos sociais. Por iso mesmo, trazar
a sua historia, a da ‘literatura’ como concepto, debe supor tamén
un reaxuste permanente do que se aspira a localizar en nome seu,
que seria francamente redutor limitar a autores, cenaculos, textos
e canons, e que deberia ampliarse sen demora a unha realidade me-
nos cinxida e sinxela, radicalmente mais aberta, conformada tamén
por outros suxeitos, outros obxectos e sobre todo outras relacions e
funcionalidades, outras lo6xicas e outras practicas.

Perante un programa desa magnitude, algo que igualmente muda
co paso do tempo son os apoios procurados noutras disciplinas. A
colaboracion e a iluminacién interdisciplinarias, se quixer expresarse
coa vella formula. De certo, a historia da literatura traza sempre,
admitase de forma explicita ou non, unha encrucillada de camifios
heuristicos e epistemoldxicos. En cada achega converxen na propor-
cién que cada historiador decide, ou é quen de concertar, a propia
historia por antonomasia, a filoloxia, a retérica, a hermenéutica,
a estética, a socioloxia, a antropoloxia e outras ciencias sociais. E
converxen asi mesmo as orientacions concretas deses espazos de
cofiecemento, favorecendo dese modo que haxa historias literarias,
ou poida habelas, mais receptivas por exemplo ao materialismo his-
torico, & estilistica idealista, & psicocritica, aos estudos afectivos ou
ao feminismo interseccional.

Mais volvamos de vez sobre as duas ideas basilares do titulo des-
te libro. Nos seus procesos de constitucién e institucionalizacién, a
historiografia literaria galega evidencia engarces e rupturas que
remiten 4 propia historia cultural de Galiza e a secuencia de fluxos
e acontecementos historicos que desde finais do século XIX, e tamén
antes, delifiaron o desenvolvemento social, econémico e politico do
pais, incluida como é 16xico a elaboracion e propagacion de idearios
orientados ao logro dunha saida da subalternidade politica ou ao
horizonte dunha emancipacién nacional. Acontecementos e fluxos
que marcaron tamén a conexion de Galiza coa modernidade e coas
dindmicas do cambio histdrico. Esas continuidades e descontinuida-
des perfilaron situacions de posibilidade para que a historia contem-
poranea tomase un ou outro rumbo. E incidiron asemade no ritmo
historico asociado, que non o estableceu s6 o ideario nacionalista
nin s6 o Estado que tratou de neutralizalo por estar estruturalmente
enraizado noutro proxecto nacional. Polo que atangue & consecu-
cion dunha hexemonia discursiva, o ritmo historico da modernidade
galega acompdasase mais ben a ese conflito, que non seria asisado

obviar nin tampouco trivializar, e a algins outros mais de perimetro
e calado varidbeis, compartidos a escala ibérica, europea ou global.

No periodo de que se fala, entre aqueles fluxos o primeiro seria
con probabilidade o determinado precisamente polos condicionantes
historicos da ausencia de soberania -ou cando menos dun grao e dun
exercicio efectivo de autonomia-, da consecutiva subalternidade po-
litica e do sometemento a un Estado culturalmente homoxeneizador
e patentemente centralista na administracion do poder e na propia
ideacion da nacion devecida. Un Estado marcado ademais polo seu
pasado imperial e colonial, malia os intentos institucionais e discur-
sivos de evasion deste escenario.

Unha segunda determinacién, tamén de considerabeis conse-
cuencias para o que agora centra o noso interese, seria a consti-
tuida pola interrupcion, cando non a cancelacién, dunha serie de
situacions que puideron posibilitar outros percorridos histéricos e
outro presente. Refirome en especial as posibilidades fanadas po-
la sublevacion militar contra a Segunda Republica e pola ditadura
posterior, e ainda polo lento proceso de disolucion do franquismo
socioloxico e cultural nas estruturas e valores politicos da tran-
sicion. Entre as posibilidades suspendidas ou canceladas durante
medio século, a consecuencia dos acontecementos de 1936, contase
a do desenvolvemento do que fora planificado en termos cientificos
e intelectuais polo Seminario de Estudos Galegos e posteriormente
polos exiliados e polo galeguismo resiliente que permaneceu no pais.
Nesas coordenadas encaixaria non so a atencion & cultura, as artes e
a literatura propias, senon tamén a activacion académica das series
historiogréaficas correspondentes, coas deliberaciéns e argumenta-
cions asociadas, cos ritmos de mudanzas e axustes epistemoldxicos,
metodoldxicos, ideoldxicos e corporativos propios de academias non
sometidas a un réxime totalitario, entre cuxas prioridades adoita
estar -o caso do franquismo é paradigmatico- a tutela do sistema
universitario e o control e manipulacién da historia/historiografia
en todas as stias manifestacions.

A segunda idea chave & que se fixo alusién no comezo desta coda,
explicita no subtitulo do volume, marca xustamente unha ligazén
co que se vén de sinalar. En efecto, este libro intenta promover,
segundo o anticipado, un debate critico sobre especificos aspectos
heuristicos e metodoldxicos da historiografia literaria galega, da
xa concretada e publicada -parte dela baixo férreas circunstancias
de control e censura e sen posibilidade inmediata de ser sometida
con normalidade a xuizo critico- e tamén das novas propostas por
chegaren, tratando de anticipar algtins dos problemas maiores da stia
planificacion e futura execucién. Como xa se dixo, o proposito bésico
foi o de pofier en cuestion as inercias metodoloxicas e doutras clases
que limitan mais do que se pensa os contidos e o alcance posibel
da historia literaria nos usos que dela se fan e se poden facer. Esas

limitacions estarian contribuindo a adiar unha homologacion efectiva
con précticas historiogréfico-literarias mais dindmicas e proactivas
& hora de axustarse, e falarlle, ao presente. Poderian de feito estar
restando utilidade, mesmo utilidade social, & historia literaria.

A maiores de canto foi sinalado, a historia literaria constitue unha
interseccién entre o saber e a ideoloxia, pois ela mesma -como a
propia literatura- é producion ideoldxica, reconézase ou non por
quen a elabore e asine. E algo suficientemente razoado polo Circulo
Bakhtin hai case un século. Cada historia da literatura decide o que
incorpora e lexitima como obxecto de atencion: poéticas, institucions,
autores, obras, xéneros, critica, ptiblicos, mecenado ou traducions.
Mais, 4 vez, problemas especificos de metodoloxia, determinadas
relacions interartisticas ou interliterarias, conexions coa historia ou
coa estética, descricidon das redes de autonomia/heteronomia exis-
tentes cos diversos poderes e un longo etcétera. Cada historia da
literatura faino ademais cedendo espazos graduados -en forma de
capitulos, epigrafes, paragrafos ou outras unidades discursivas- que
son de seu xerarquizadores, pois permiten diferenciar o principal do
secundario. Reivindicando tamén, en certa medida, o0 mantemento
ulterior deses mesmos espazos e xerarquias, distribucion sobre a
que teran que tomar partido as achegas historiogréficas posteriores,
entroncadas na mesma tradicion; pois todo manual e toda publicacion
que se concreten na parcela da producién académica e editorial que
chamamos historia da literatura, incluen respostas explicitas, e sobre
todo implicitas, a aquela tradicion. Esas respostas son unha parte
importante daqueles ‘efectos’ polos que, como exploracion da con-
ciencia histérica e da propia circularidade das relacions entre pasado
e presente, se interesou a hermenéutica de Hans-Georg Gadamer.
Ou, xa cunha aplicacién directa & historia literaria, tamén Mario
J. Valdés, segundo houbo oportunidade de comentar na parte ini-
cial deste libro. En definitiva, a historiografia concentra unha forte
dimension performativa e eses efectos deben ser tamén obxecto de
atencion para quen se dedica ao estudo da historia literaria.

As interseccions entre saber e ideoloxia, non sé a propdsito da his-
toria como disciplina ou da historiografia como discurso, vense afec-
tadas por unha dialéctica que interesou centralmente a Norbert Elias
na sta socioloxia do cofiecemento. A dada entre o distanciamento que
demanda o labor dos investigadores na sia dedicacion cientifica e o
compromiso (politico, emocional ou doutras ordes) con determinados
referentes, que no caso das ciencias sociais poden chegar a ser parte
constitutiva, incluso central, do obxecto de estudo fixado pola inves-
tigacion. Isto ten clara incidencia en calquera exercicio ou programa
historiografico, tamén na historiografia literaria galega. Tivoa, con
certeza, nos traballos desenvolvidos por Murguia a partir de 1862,
por Carré Aldao nos albores do século XX, por Varela Jacome e por
Carvalho Calero cincuenta anos despois ou, na fase final dese século,

por Tarrio Varela, por Vilavedra ou por Ansede Estraviz e Sanchez
Iglesias, neste caso como directores dun proxecto colectivo.

Esa incidencia da dialéctica compromiso-distanciamento conserva
vixencia plena no contexto mais recente. O que corresponde a pu-
blicaciéns como a serie de catro volumes da Historia da Literatura
Galega publicada por Xosé Ramoén Pena ou a monografia de Helena
Miguélez-Carballeira Galiza, um povo sentimental? Género, politica
e cultura no imagindrio nacional galego, analise da historiografia
literaria galega en perspectiva feminista que acadou notabel reper-
cusion publica, como demostra o inusitado feito de sumar en so sete
anos unha reimpresion en inglés e tres edicions en galego. Ao fio do
sinalado, teria interese examinar -desde féra destes circulos, mais
tamén de forma autoanalitica- as condiciéns en que no presente se
desenvolven a dedicacién historiografico-literaria e estoutra corre-
lativa da critica da tradiciéon historiogréfica, representédbel non so6
por libros como o que se acaba de citar senén tamén por algins
outros publicados neses mesmos anos ou algo despois, como o que
Anxo Angueira centrou na revision da idea de ‘Rexurdimento’, o que
Isaac Lourido dedicou ao estudo da historia literaria en escenarios
de conflito cultural, con especial consideracion do caso galego, ou o
que Mario Regueira destinou & analise da reconstrucién do campo
literario galego de posguerra e & presenza e funcions da historia na
narrativa dese tempo.

O exame sobre as condicions actuais de producion da historia lite-
raria e da sta critica, e tamén sobre as distorsions que poidan inducir
o0 habitus académico e determinadas fraquezas epistemocentristas,
redundaria en favor dunha sempre proveitosa reflexividade socio-
léxica e teria utilidade para comprendermos mellor as circunstancias
intelectuais, académicas, institucionais e ideoldxicas en que se pensa
arredor da historia literaria. E isto dentro dos limites territoriais de
Galiza e mais no amplo espazo transdisciplinar dos estudos galegos.

Esta ultima producion, para ser precisos, mostra unha orientacion
teodrico-critica antes que critico-historiografica. De arraizamento
internacional, ainda que con indubid&bel toma de terra no pais e ase-
made na stia proxeccion diaspoérica, adscribese a circuitos e 16xicas
emprazados en coordenadas académicas infrecuentes en Galiza, con
atencion a metodoloxias non tan condicionadas pola longa sombra da
estilistica e do estruturalismo, ou de certos historicismos e socio-
loxismos, e con inclinacién en troques a paradigmas non filol6xicos,
poscoloniais e posnacionais, se cadra porque o seu distanciamento da
arena politica galega o facilite. Un efecto do que se perfila, favorecido
pola nada inusual converxencia neste espazo académico cos estudos
de xénero ou cos estudos queer -mesmo por unha superior autonomia
respecto de loxicas e autoritarismos patriarcais-, € unha relacion di-
ferente co canon consolidado pola historiografia tradicional e, como
ten salientado Kirsty Hooper, coa propia suxeicion da investigacion

ao obxectivo final de potenciar e consolidar unha literatura nacional
e mesmo unha cultura nacional.

Nada disto, descrito talvez de forma grosa e inexacta, € exclusivo
do caso galego, nin mo parece tampouco de culturas minorizadas ou
sen un grao consolidado de normalidade e seguridade sistémicas,
que é unha forma de referirse a algo extremadamente serio: o feito
innegabel de que hai culturas cuxa permanencia diferenciada a curto
prazo dista moito de estar garantida. Ao pé disto, os procesos cul-
turais estan fortemente marcados a escala global pola fagocitacion
cultural, a mitdo desde dinamicas de matriz comercial, pero tamén
porque hai unha léxica que persiste e non cesa, a da colonizaciéon
cultural. A promocién dun xiro posnacional parece obvio que afectara
de forma diferente a unhas e outras culturas, e correlativamente a
unhas e outras linguas. De ai que a responsabilidade tedrico-critica
sexa unha vertente non desprecidbel cando se fala desta clase de
asuntos e das hexemonias asociadas. Doutra banda, as l6xicas pos-
nacionais son reticentes, ou directamente contrarias, a todo asomo
de fortalecemento da idea de ‘sistema’, en boa parte por fixaren o seu
campo de estudo prioritario xustamente nas marxes, fisgoas e crebas
do sistema como orde totalizadora, promovendo a idea de que, baixo
esa condicion, tales marxes serian externas ou alleas ao propio siste-
ma. Primase en consecuencia a atencion ao excluido polas narrativas
teleoldxicas de afirmacion nacional e de homoxeneizacion cultural.
Suxeriria neste punto, en todo caso, que se contraste debidamente
todo canto se vén de sinalar co detallado programa de investigacién
presentado por Isaac Lourido baixo o titulo «Bases para umha his-
toria sistémica da literatura na Galiza», derradeiro capitulo do libro
ao que se acaba de aludir (Lourido 2014, 347-98).

Pola sta parte, a primeira das producions historiograficas indica-
das, a desenvolvida desde universidades e outras institucions e en-
tidades galegas, aparece marcada adoito por un perceptibel débito
filoléxico e responde aos principios organizadores dunha historio-
grafia nacionalizada, cohesiva e totalizadora en que a diferenza non
sempre atopa acomodo. Unha historiografia aparentemente adaptada,
para alén do anterior, a un certo grao de subordinacion respecto do
campo de producién ideoldxica -sobre todo da producién asociada co
nacionalismo galego, ainda que non sé- e, de resto, persuadida da
sta responsabilidade politica, nomeadamente no mundo do ensino e
por tanto na realidade imaxinada dunha cidadania por chegar. Isto
ultimo funciona como o envés doutra conviccion, atribuibel a unha
parte non exigua do sector produtivo (non sé do autorial) do propio
sistema literario galego, incidente na chave de que a emancipacion
nacional e a saida da subalternidade politica son metas xa alcanzadas
e consolidadas pola literatura galega, polo seu espazo de intervencion,
mesmo desde Pondal. Tratase dunha argumentacion frecuente nas
achegas criticas e historiograficas de Méndez Ferrin e de non poucos

escritores e criticos que o seguen. Asi, en ausencia doutras fortalezas
de indole institucional, amparadas por un minimo aparato adminis-
trativo e de poder, a literatura, o teatro, as artes e en xeral o mundo
cultural constituironse baixo determinadas percepcions, como tantas
veces se ten dito, no anticipo dun auténtico espazo publico nacional.

Corresponde ir pondo punto final a estas anotaciéons. Os modelos
historiograficos, non sé os literarios, son sempre multiples. Estar
ao tanto dun numero representativo das alternativas existentes en
cada momento non é tarefa doada. Malia isto, como xa se indicou, tal
multiplicidade non debera conducir a historiadores e publico lector
a se contentaren coa reproducion acritica de opciéns metodoldxicas
que simplifican mais do debido a complexidade e intelixibilidade dos
procesos literarios na historia.

Para a promocién dun debate consecuente, os sucesivos capitu-
los deste volume introduciron consideracions e anélises sobre un
conxunto bastante amplo de conceptos, modelos e problemas, algins
de indole xeral e outros mais especificos. Os modelos historiografi-
co-literarios atendéronse sobre todo nos bloques primeiro e cuarto,
neste ultimo con observacion preferente de propostas alternativas
desenvolvidas por tres académicos galegos, Antén Figueroa, Xoan
Gonzélez-Millan e Helena Miguélez-Carballeira, nos que a autono-
mia de pensamento foi sempre moi estimabel. Con todo, os modelos
analizados foron non sé os de aplicacion estritamente nacional senén
tamén os que aspiran a dar conta das relacions interliterarias en
perspectiva comparatista. Atendéronse asi desenvolvementos teo-
ricos como os promovidos ou como minimo inspirados por Dionyz
Durisin e a Escola de Bratislava, por Mario J. Valdés e o comité de
Historia Literaria Comparada da influente Asociacion Internacional
de Literatura Comparada, polas teorias empirico-sistémicas e a socio-
loxia do campo cultural -orientacions estas con notabel predicamento
na Galiza dos ultimos trinta anos, até o punto de que se chegaron a
‘exportar’ protocolos de analise sistémica e/ou socioloxica a espazos
xeoacadémicos como o vasco, o cataldn e o luséfono- e polos estudos
sobre resistencia cultural, subalternidade e poscolonialismo.

Na verdade, non foron estes catro os unicos focos empregados para
tratar de clarificar as soluciéns implementadas no &mbito dos debates
internacionais sobre o lugar e funciéns da historia literaria. Outros
paradigmas, metodoloxias e argumentos foron igualmente observa-
dos, nunha ou outra proporcién. Da poética histérica aos estudos de
xénero, dos feminismos aos estudos sobre a institucion literaria ou
do paradigma posnacional & actualidade dos estudos ibéricos. Por
outra parte, a atencion a esta clase de problemas e alternativas na
mifia dedicacién dos tltimos anos excede o representado neste libro.
Quen experimentar interese por esa dedicacion e resultados podera
ampliar informacioén a partir da bibliografia fornecida e tamén, en
breve, dun segundo volume en curso de preparacion.

Algtns dos problemas especificos recorrentes na historiografia
literaria recibiron aqui, en todo caso, unha atencién demorada.
Entre eles, o do perigo dunha deshistorizacion da historia literaria
e as formas de ancoraxe da disciplina coa historia como disciplina
marco (que non se reduce a dirimir se debe pesar mais ‘o historico’
ou mais ‘o literario’ na historia da literatura), a performatividade
e as funcions e usos politicos da disciplina, a stia dependencia de
loxicas que a exceden (entre elas as do Estado), a constituciéon do
discurso e da autoridade historiogréficos, a procura de alternativas
& narratividade causalista e explicativa dos acontecementos histori-
co-literarios, a dialéctica existente entre autonomia e heteronomia da
literatura e a sua repercusion nos modelos historiografico-literarios,
a periodizacion literaria, o canon e a canonicidade, a colaboracion
e retroalimentacion entre historia da literatura e critica literaria,
o tratamento do exilio e das comunidades diaspdricas por parte da
historiografia literaria, as negociacions discursivas en torno ao na-
cional entre as historias da literatura e os seus paratextos prologais,
a posibilidade dunha maior colaboracion entre a historia literaria e
o conxunto das ciencias sociais -nomeadamente a socioloxia- ou, en
fin, a atencion as polémicas sobre o esgotamento da disciplina, para
moitos unha realidade certa.

En lifias xerais, boa parte do anterior foi tratado no dobre plano
da ollada tedrico-critica e na sia proxeccion especifica sobre os pro-
pios procesos da historia literaria galega, en especial da centrada
na época contemporanea, ainda que tamén se reservou un espazo
para a historiografia e a planificacién dos estudos literarios sobre
a producion medieval. Esa proxeccion de que se fala concretouse a
middo mediante a fixacion dalguns estudos de caso, quer sobre de-
terminadas publicacions periddicas, como a revista Nds, quer sobre
o conxunto da producion poética nun periodo determinado ou sobre
o recurso tantas veces banalizado das xeracions literarias, posto ao
servizo dunha comprension bastante simplificadora do cambio e do
ritmo historicos. Eses estudos ampliaron o foco noutras ocasions,
por exemplo a proposito dos procedementos e contributos historio-
grafico-literarios de Victor Said Armesto e Ricardo Carvalho Calero,
observados neste libro con particular detencion.

Pechar o volume prestando atencidon aos tres modelos historio-
graficos esbozados nas achegas de Figueroa, Gonzélez-Millan e
Miguélez-Carballeira, e con eles as propostas dun nimero non escaso
de representantes das novas promocions de especialistas nos asuntos
que aqui foron convocados, ten un sentido claro. Non outro que o de
sublifiar a necesidade de ampliar o compromiso coa innovacion nos
cometidos propios da historiografia literaria galega, tamén cos seus
usos e funcions e coa stia propia autonomia.

